                                  Ultrasəs terapiyası, 
       müalicəvi təsiri, göstərişlər, müalicənin verilmə texnikası
Ultrasəs (US) öz fiziki təbiətinə görə eşidilən səsdə olduğu kimi bərk, maye və qaz şəkilli mühitdə yayılan, zamandan asılı olaraq mexaniki sıxılma və seyrəkləşmə prosesləri ilə əvəz oluna bilən elastiki dəyişmələr və dalğalardır.
	Ultrasəs eşidilən səsdən yalnız tezliyi ilə fərqlənir. Eşidilən səs tezlik 16 Hz-dən 15...20 kHz diapazonunu, ultrasəs isə eşidilməyən tezlikləri, yəni 15...20 kHz – dən 109 Hz-ə qədər olan hissəsini (oblastını) əhatə edir.
                                               Ultrasəsin əsas effektləri
	Mühitin içərisində ultrasəsin yarada biləcəyi effektlər birinci və ikinci olmaqla bölünürlər.	
	Birnci effektlər mexaniki təbiətə malikdirlər. Bu effektlərə səsin təzyiqi, US- in udulması, həmçinin kavitasiya və digər hallar aiddir. 
Kavitasiya nəticəsində mayenin seyrəkləşmə fazasında qırılmalar və ya çatlamalar yaranır, hansı ki, ani olaraq qiyməti onlarla meqapaskala çata bilən maksimum təzyiq əmələ gətirərək sıxılma fazasında qapanır.
US-in ikinci effektləri birincinin davamı olmaqla müxtəlif təbiətə malikdirlər. İkinci effektlərin dörd qrupu mövcuddur.
1. Mexaniki effektlər: bunlara ultrasəsli koaqulyasiyanı – pıxtalaşmanı (qazda və ya mayelərdə asılmış xırda hissəciklərin yaxınlaşması), qazdan təmizləməni (mayedə qazın tərkibinin azalması), dispersiya etməni (bərk və ya maye maddələrin istənilən mühitdə səpilməsi) və s. göstərmək olar.
2. İstilik effekti – mühitin ultrasəs dalğaları enerjisinin udulması nəticəsində qızması.
3. Kimyəvi effektlər – ultrasəsin təsiri ilə müəyyən edilmiş kimyəvi reaksiyaların getmə sürətinin dəyişməsi və ya baş verməsi.
4. Bioloji effektlər – ultrasəs dalğalarının bioloji toxumalardan keçməsi ilə baş verən hadisə və ya əlamətlər. Mühitin ultrasəsli titrəmə hissəcikləri toxumalarda mikromasaj əmələ gətirir və ultrasəs olan yerdə toxumalar qızmağa başlayır. Bundan başqa toxumalarda fiziki – kimyəvi çevrilmələr (dəyişmələr) baş verir. Ultrasəsin kiçik intensivliyi ilə göstərilən hallar (hadisələr) bioloji obyektlərdə maddələr mübadiləsinin yaxşılaşması nəticəsində həyat fəaliyyətinə müsbət təsir edir. Ultrasəsin yüksək intensivliyində güclü qızmanın və kavitasiyanın təsiri ilə bioloji toxumalar dağılmağa başlayır. 
Ultrasəslə müalicə tibbi termin kimi bu cür səslənir – sonoforez və ya fonoforez. Sonoforez - delfinlər tərəfindən buraxılan ultrasəsin exolokasiya təsiri nəticəsində yaranankavitasiya prosesi ilə əlaqədar olaraq hüceyrə membranından ferment, əsas hormonların keçməsinin sürətlənməsi və orqanizmdə gedən müsbət kimyəvi, elektrik dəyişilmələridir. Sonoforezin termiki və kimyəvi effektləri nəticəsində toxumalarda mayenin durğunluq zonalarında toxuma drenajı hesabına mayenin hərəkəti sürətlənir.
Kavitasiya effekti nədir?
           Ultrasəs dalğalarının təsiri ilə hüceyrə mayesinin səthində yaranan xüsusi zonalarda diametri təxminən 100 mikron olan mikroqabarcıqlar yaranır. Hər bir qabarcıq mikrosaniyə ərzində mövcud olur. Onların partlaması nəticəsində ayrılan yüksək enerji konsentrasiyasının hesabına makromolekulların depolimerizasiyası yaxşılaşır, bu da öz növbəsində hüceyrəarası maddələr mübadiləsini tənzimləyir, mayenin sirkulyasiyasını yaxşılaşdırır.
Bəs bu metodun üstünlüyü nədən ibarətdir?
            Delfinlər təbii ultrasəs “şüalandırıcısıdır”. İnsanı çox böyük məmnuniyyətlə müalicə edirlər. Digər bu kimi üsullardan fərqli olaraq delfinoterapiyanın üstünlüyü ondan ibarətdir ki, bu zaman ultrasəs yalnız ayrı-ayrı toxuma və orqanlara deyil, orqanizmin təşkil olunduğu bütün hüceyrələrə təsir göstərir. Bu zaman delfinlər tərəfindən buraxılan ultrasəs dalğaları “mexaniki” dalğadan 2 dəfə qiymətli olur. Delfinoterapiyanın unikallığı da məhz bununla izah edilir.
 

